
 

 
              Akka Kadhannuuf Waamicha Ergamoota Sadanii  

Guyyaa 9 – MILIKKITA Bineensichaa fi kadhannaa  

“Kana booddee tuuta baay'ee sagalee guddaadhaan waaqa keessaa huursu nan dhaga'e; 

innis, Haaleluyaa! Fayyinni, guddinni, aangoon kan Waaqayyo keenyaa ti! Firdiin isaa 

dhugaa, qajeelaas waan ta'eef, inni ejjituu guddittii ishee halalummaa isheetiin biyya lafaa 

balleessite sanatti faradeera; dhiiga hojjetoota isaatii isa isheen dhangalaaftes gumaa 

baaseera jechaa ture. Ammas itti dabalanii, Haaleluyaa! Aarri mandarattii gubattu sanaas 

baraa hamma bara baraatti ol in ka'ajedhan. 4 Maanguddoonni digdamii arfan, uumamni 

lubbuu qaban arfanis gad gombifamanii, Waaqayyo isa teessoo irra taa'eef sagadanii, 

Ameen, haaleluyaa! jedhan. Sagaleen tokko immoo teessicha biraa ba'ee, Isin hojjetoonni 

isaa hundinuu, isin warri isa sodaattan, xinnaanis guddaanis Waaqayyo keenya jajadhaa! 

jedhe.” Mul.19:1-5 

Akeekkachiisa Ulfaataa 

Ergaa ergamoota sadanii keessaa inni saddaffaa fi inni xumuraa Macaafa Qulqulluu keessaa 

akeekkachiisa ulfaataadha. Inni dhugaaa hafuuraa lubbuu jijjiiru isa fedhii keenya gadi 

fagoo nutti dubbatuu kan mul’isuu fi gara Yesusitti nu harkisu yoo ta’e illee, inni kan 

namoonni baay’een mormuu filataniidha.  Ergamaan Yohannis akkas jedhee barreessa, 

“Ergamaan biraa, inni sadaffaanis isaan duukaa bu'ee sagalee guddaadhaan, Namni 

bineensichaa fi bifa fakkeenya isaafis yoo sagade, gubaa sanas adda isaatti yookiis harka 

isaatti yoo fudhate, innis ofii isaatii daadhii waynii dheekkamsa Waaqayyoo, isa utuu makaa 

hin qabaatin xoofoo dheekkamsa isaatti buufame dhuguuf jira; fuuIa ergamoota 

ququllootaatti, fuula hoolichaa durattls ibidda fi dhagaa boba'uun dhiphifamuuf jira.” 

Mul.14: 9, 10. Qajeelfamni lubbuu jijjiiru inni jalqabaa waa’een akeekkachiisa kanaa onnee 

Waaqa jaalalaa isa waan hundumaa irra caalaa mootummaa isaa keessatti nu fayyisuu 

barbaadu biraa dhufuu isaati. Kun akka sabni Waaqayyoo walaalchisa dhufaa jiruun hin 

qabamneef ergaa akeekkachiisa waaqayyooti.  

Lammaffaa, inni waaqefannaa wajjin wal qabata. Ergamaan “Namni bineensichaaf yoo 

sagade” jedha. Kun fallaa ergaa ergamaa tokkoffaa isa lakkoobsa 7 irratti uumaadhaaf 

sagadaa jedhuuti. Uumaa waaqessuun hordoftoota Kiristos warra dhugaa gara jaalala isaaf 

deebii kennuu fi ayyaana isaa isa fayyisu amanatanii sagalee isaaf abboomamuu fi 

abboomota isaa eeguutti geessa. Bineensichaaf sagaduun saba gara jireenya mataa isaa 

wiirtuu godhatee Waaqayyotti hirkachuu dhiisuudhaan abboommii isaaf abboomamuu 

diduutti geessa. Inni Yesus irratti xiyyeefachuu irra caalaa mataa ofii irratti xiyyeefata.  

“Bineensa nu keessaa”  

Ergaan ergamaa sadaffaa kun waa’ee yeroo dhufaa jiruu isa waaqefannaa guyyaa jalqaba 

torbanii dirqisiisuuf jecha waldaa fi mootummaa aangoo phaaphaasii jalatti gamtaa 

uumanii dubbata. Ergaan ergamaa sadaffaa inni xumuraa kadhaannaa kutannoo fi onnee 

irra ka’eef waamicha godha. Qajeelfamni mormituu Kiristos inni qooda gad of deebisuu 

oftuuluummaan, warra kaaniif gaarii gochuuf jecha qooda mataa ofii aarsaa gochuu mataa 

ofii ol qabuun, akksumas, qooda Macaafa Waaqayyoo isa geggeessaa hafuuraatiin caafamee 

ogummaa namaa amanachuun uumama keenya isa kufe keessatti gadi fageenyaan 

bocameera. Qajeelfama bineensichaa nu keessa jiru kanaaf furmaati maaliidha? Furmaata 

tokko qofaatu jira, innis Yesus – ayyaana isaa, humna isaajaalalli isaa onnee fi jireenya 

keenya keessa guutuudha. Isaaf of kennuun keenya harkisa biyya lafaa irra yoo caaluudhaa 

baate har’aa qajeelfama bineensichaatiif bitamna, guyyaa tokko immoo milikkita 

bineensichaa fudhanna. Akeekkachiisi milikkita bineensichaa inni ergaa ergamaa sadaffaa 

keessa jiru jelba keenyaan jilbeenfannee hafuurri isaa keessa keenya akka qulleessuu fi 

onnee keenya keessatti dinqii ayyaana Waaqayyoo akka hojjetuuf kadhachaa gad of 

deebisuudhaan Kiristosiif of kennuutti nu geessuu qaba. Akkasumas, maatiin keenya, 

michoonni keenyaa fi holloonni keenya ergaa fayyinaa Kiristos isa guyyaa xumuraaf 

onneen isaanii banamaa akka ta’uuf isaaniif kadhachuutti nu geessa. Ergaan kun guyyaa isa 

naannoo teessoo Kiristositti naannofnee barabaraan gammadnu fuula duratti ilaaluuf nu 

kakaasuu qaba.  



 

Yeroo kadhannaa (Daqiiqaa 30-45) 

  Sagalee Waaqaa irratti kadhatamu – Mul’ata 14:9, 10 

“Ergamaan biraa, inni sadaffaanis isaan duukaa bu'ee sagalee guddaadhaan, Namni 

bineensichaa fi bifa fakkeenya isaafis yoo sagade, gubaa sanas adda isaatti yookiis harka 

isaatti yoo fudhate, innis ofii isaatii daadhii waynii dheekkamsa Waaqayyoo, isa utuu makaa 

hin qabaatin xoofoo dheekkamsa isaatti buufame dhuguuf jira; fuuIa ergamoota 

ququllootaatti, fuula hoolichaa durattls ibidda fi dhagaa boba'uun dhiphifamuuf jira.” ,  

“Namni bineensichaa fi bifa fakkeenya isaafis yoo sagade”  

Waaqayyo, ati waaqa eegumsa gootu, waaqa hundumtuu akka fayyu malee akka badu hin 

barbaanneedha. Kanaaf namoonni baay’een amantii sobaa, falaasama micciiramaa fi 

waaqa tolfamaa ammayyaa har’aa akka madda jabina isaatii fi caba jireenya isaanii kan 

guutu godhanii ilaalaa jiru. Ati isaaniin akeekkachiisuu fi akka tokkicha fayyisaa isaanii isa 

waaqefamuun isaaf maluutti gara Yesusitti isaan geessuuf shoora taphaachuu kan 

dandeessu waan taateef si galateefanna.  

“Dheekkamsa Waaqayyoo” 

Waaqayyo, ati cubbuu, hamminnaa fi jal’ina irratti dheekkamsa qulqulluu kan qabdu 

ta’uun kee guddaa nu jajjabeessa. Cubbuu barabaraan balleessuudhaan Guyyaa tokko 

nagaa, walii galtee fi jaalala guutuu yunivarsii kana irratti hundeessuu waan barbaadduuf si 

haa galatu. Namootaatti farduu utuu hin taane isaan fayyisuu akka barbaaddu karaa 

Yesusiin ifatti nutti argisiisuu keef si haa galatu. Adaraa ol of qabuu fi of tuulummaa isa 

qajeelfama mormituu Kiristos ta’e hordofuu irraa nu fayyisi, nu eegis. Qooda kanaa gara 

hoolichi adeemutti isa hordofuuf nu geggeesi. 

  

 “Fuula hoolichaa durattl”  

Yesus, ferdii xumuraa keessatti kennaa ayyaanaa fi fayyinaa kee qajeelummaa irraa kan 

adda hin bane akka ta’e beekuun jajjabina guddaa nuuf kenna. Adaba nama hundumaa, kan 

warra siif of kennanii ofii keetii fudhachuu keef si haa galatu. Badiisa warra cubbuutti 



 

maxxananii ilaaluun cimaa akkuma ta’e, ati waan gootu hundumaatti qajeelaa, haqa 

qabeessaa fi araaraan guutuu akka ati taate hundumtuu waan dhugaa ba’uuf si haa galatu.  

Yaada kadhannaa Dabalataa  

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa 

kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama 

isaafis Waaqayyoon galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf 

Waaqayyoon gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebi kennaa: sagalee Waaqayyoo dhageefachuu fi galataan yookiin 

faarfannaan deebii kennuuf yeroo fudhadhaa.  

 

 

 

Yaada Faarfannaa 

Faarfannaa WAGT:  Humna Waaqayyoo isa jabaa nan faarsa (#88); mooticha waaqessaa (#83); 

wanta lubbuu koo gammachiisu hundumaa (#189); hundumtuu aangoo maqaa Yesusiin 

jajjadhaa (#229); loltoonni Kiristos ka’a (#616); Yaa obboleessaa, amanamaa ta’i (#602); 

Bubbee qarqara Yordaanositti (#620); Isin qulquloonni dammaqaa (#598) 

 
 
 
 
 
 


